
ԱՄՓՈՓԱԹԵՐԹ
««ՍՆԱՆԿՈՒԹՅԱՆ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ», «ՀՐԴԵՀԱՅԻՆ ԱՆՎՏԱՆԳՈՒԹՅԱՆ ՄԱՍԻՆ» ՕՐԵՆՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ», «ՏԵԽՆԻԿԱԿԱՆ ԱՆՎՏԱՆԳՈՒԹՅԱՆ ԱՊԱՀՈՎՄԱՆ ՊԵՏԱԿԱՆ ԿԱՐԳԱՎՈՐՄԱՆ ՄԱՍԻՆ» ՕՐԵՆՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՕՐԵՆՔՆԵՐԻ ՆԱԽԱԳԾԵՐԻ ԿԱՊԱԿՑՈՒԹՅԱՄԲ ՇԱՀԱԳՐԳԻՌ ՄԱՐՄԻՆՆԵՐԻ ԿՈՂՄԻՑ ԱՐՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ

	1. Ֆինանսների նախարարություն 
	22.03.2023  թ. 

	
	N 01/11-4/5507-2023

	ՀՀ ֆինանսների նախարարությունն ուսումնասիրել է «Սնանկության մասին» օրենքում լրացումներ կատարելու մասին», «Հրդեհային անվտանգության մասին» օրենքում լրացումներ կատարելու մասին» և «Տեխնիկական անվտանգության ապահովման պետական կարգավորման մասին» օրենքում լրացումներ կատարելու մասին» օրենքների նախագծերը և հայտնում է, որ առաջարկություններ և դիտողություններ չունի։
	Ընդունվել է:

	2. Քաղաքաշինության կոմիտե  

	15.03.2023 թ.

	
	N 027/15177-2023

	      «Հրդեհային անվտանգության մասին» օրենքում լրացումներ կատարելու մասին» ՀՀ օրենքի նախագծի.
1. «լիազորված մարմին» եզրույթը հստակեցնել՝ հաշվի առնելով ներկայումս ՀՀ արտակարգ իրավիճակների նախարարության գործառույթների մասամբ վերապահումը ՀՀ ներքին գործերի նախարարությանը, ամբողջ տեքստում «մարմնին» բառը փոխարինել «մարմին» բառով,











2. հոդված 1-ի 9-րդ մասը շարադրել հետևյալ խմբագրությամբ.  «Լիազոր մարմինը սույն հոդվածի 8-րդ մասով սահմանված առաջարկությունը ստանալու պահից՝ հինգ  աշխատանքային օրվա ընթացքում Տեսչական մարմին և համայնքի ղեկավարին է ներկայացնում  տեղեկատվություն՝ Տեսչական մարմնի կողմից իրականացված վերահսկողական գործողությունների արդյունքում արձանագրված և սահմանված ժամկետում չվերացված խախտումները վերացնելու ուղղությամբ կիրառված առաջնահերթ  միջոցների, կիրառման ենթակա լրացուցիչ  միջոցառումների անհրաժեշտության  ու կատարման ժամկետների, ինչպես նաև դրանց մոտավոր (խոշորացված) ծախսերի  հաշվարկի հիմնավորման վերաբերյալ»,

3. հոդված 1-ի 10-րդ մասը շարադրել հետևյալ խմբագրությամբ.  «Սույն հոդվածի 9-րդ մասով սահմանված միջոցառումներն  ավարտվելուց հետո՝ հինգ աշխատանքային օրվա ընթացքում Տեսչական մարմինը՝ տեղում պարբերական ուսումնասիրություններ կատարելու միջոցով, ամփոփում է լիազորված մարմնի կողմից կատարված միջոցառումների վերաբերյալ տեղեկատվությունը և համայնքի ղեկավարին ու ստուգվող սուբյեկտին (կամ նրա լիազորած անձին, սնանկության կառավարչին) ներկայացնում է արձանագրված խախտումների վերացման արդյունքում կատարված ֆինանսական ծախսերի փոխհատուցման պահանջ:»:


4.Համանման կարգավորումներ են առաջարկվում նաև «Սնանկության մասին» օրենքում լրացումներ կատարելու մասին» և «Տեխնիկական անվտանգության ապահովման պետական կարգավորման մասին» օրենքում լրացումներ կատարելու մասին» օրենքների նախագծերում:
           
	


1.Չի ընդունվել: 
Գործող օրենքի ամբողջ տեքստում սահմանված է «Լիազորված մարմին» եզրույթը և հստակ սահմանված են վերջինիս լիազորությունները, ուստի Նախագծի շրջանակում նշված հարցին անդրադառնալու անհրաժեշտությունը, կարծում ենք, բացակայում է: Վերոգրյալից զատ, Նախագիծը համաձայնեցվել է նաև ՀՀ արտակարգ իրավիճակների նախարարության և ՀՀ ներքին գործերի նախարարության հետ և վերջիններիս կողմից առարկություններ չեն ներկայացվել:

2. Ընդունվել է:
Սահմանված կարգավորումները վերանայվել են, մասնավորապես՝ լրացվել են դրույթներ համապատասխան գործողությունների և դրանց կատարման նախնական ծախսերի վերաբերյալ դրույթներ ներկայացնելու վերաբերյալ:










3.Չի ընդունվել: 

Հաշվի առնելով այն հանգամանքը, որ խախտումները վերացվելու են տվյալ պարագայում լիազորված մարմնի կողմից՝ ֆինանսական ծախսերի փոխհատուցման պահանջը, կարծում ենք, պետք է ներկայացվի վերջինիս կողմից, այլ ոչ Տեսչական մարմնի:







4.Ընդունվել է:
Ընդունված դիտարկումները /տես 3-րդ առաջարկության վերաբերյալ ներկայացված դիրքորոշումը/ ներառվել են նաև «Տեխնիկական անվտանգության ապահովման պետական կարգավորման մասին» օրենքում: Ինչ վերաբերում է «Սնանկության մասին» օրենքում լրացումներ կատարելու մասին» նախագծին, ապա ներկայացված առաջարկությունները, կարծում ենք, չեն վերաբերում վերջինիս բովանդակությանը:

	3. Արտակարգ իրավիճակների նախարարություն 

	13.03.2023  թ.

	
	N 01/01.1/1534-2023

	«Սնանկության մասին» օրենքում լրացումներ կատարելու մասին» «Հրդեհային անվտանգության մասին» օրենքում լրացումներ կատարելու մասին», «Տեխնիկական անվտանգության ապահովման պետական կարգավորման մասին» օրենքում լրացումներ կատարելու մասին» օրենքների նախագծերի վերաբերյալ Արտակարգ իրավիճակների նախարարությունն առարկություններ և առաջարկություններ չունի։
	Ընդունվել է:



	4. Քաղաքաշինության, տեխնիկական և հրդեհային անվտանգության տեսչական մարմին 
	15.03.2023  թ.

	
	N ՔՏՄ/06․1․2/5889-23

	1.«Հրդեհային անվտանգության մասին» և «Տեխնիկական անվտանգության ապահովման պետական կարգավորման մասին» ՀՀ օրենքներում առաջարկվող իրավակարգավորումները անհարկի կծանրաբեռնեն վերջիններս, ուստի անհրաժեշտ փոփոխությունները առաջարկվում են կատարել «Սնանկության մասին» ՀՀ օրենքում։








2.Ընդ որում՝ անհրաժեշտ է հաշվի առնել, որ սնանկության գործընթացներում գտնվող սուբյեկտի (օբյեկտի) անվտանգության ապահովման հրատապությունը կարող է կապված լինել՝ և՛ հրդեհային, և՛ տեխնիկական, և՛ բնապահպանական, և՛ սանիտարական ու համաճարակային, և՛ միջուկային անվտանգության ոլորտներում վերահսկողություն իրականացնող մարմինների հետ։ Իսկ առաջարկվող եղանակով նշված կարգավորումները պետք է կատարվեն նաև համապատասխան ոլորտային օրենքներում։

3.Բացի այդ, ««Սնանկության մասին» օրենքում լրացումներ կատարելու մասին» նախագծից հասկանալի չէ, թե՝
1. ինչ ընթացակարգով և ինչ ժամկետներում է Լիազոր մարմինը իրականացնելու պահանջվող միջոցառումները: 
Առաջարկվում է լրացում կատարել «Սնանկության մասին» օրենքում՝ Կառավարիչին վերապահելով Արտադրական վտանգավոր օբյեկտ ժամանակավորապես շահագործողի լիազորությունները և պարտականությունները.



















1. որտեղից է Լիազոր մարմինը ստանալու տեղեկատվություն սնանկ կազմակերպությունում առկա հրդեհային և տեխնիկական բնույթի խնդիրների մասին: 
Եթե տեղեկությունները պետք է փոխանցի Տեսչական մարմինը, ապա որտեղից է տեսչական մարմինը տեղեկանալու բոլոր սնանկ կազմակերպությունների մասին: 
	0. Չի ընդունվել:
Սահմանվող կարգավորումները, կարծում ենք, դուրս են «Սնանկության մասին» մասին օրենքի կարգավորման շրջանակից, չնայած այն հանգամանքին, որ վերաբերում են սնանկության գործընթացում գտնվող կազմակերպություններում վերահսկողական գործողությունների իրականացմանը՝ այն համատեքստում, որ ուղղված են կարգավորելու Տեխնիկական անվտանգության կանոնների և նորմերի, ինչպես նաև հրդեհային անվտանգության ապահովման  պահպանման նկատմամբ արդյունավետ վերահսկողության իրականացմանը, ինչը հանդիսանում է համապատասխանաբար «Տեխնիկական անվտանգության ապահովման պետական կարգավորման մասին» և «Հրդեհային անվտանգության մասին» և  ՀՀ օրենքների կարգավորման առարկա:

2.Չի ընդունվել:
Ներկայացված դիտարկումը, ընդհանուր առմամբ ընդունելի է, սակայն լրացուցիչ քննարկման կարիք ունի, ուստի այս փուլում՝ հաշվի առնելով գործնականում ստեղծված իրավիճակը՝ անդրադարձ է կատարվում միայն  հրդեհային և տեխնիկական անվտանգության ապահովման  բնագավառներին:  







3.Չի ընդունվել:

1) Լիազոր մարմնի կողմից համապատասխան գործողություններ կատարելու վերաբերյալ կարգավորումները նախատեսվում են ոչ թե «Սնանկության մասին» օրենքում լրացումներ կատարելու մասին» օրենքի նախագծով, այլ «Հրդեհային անվտանգության մասին» և «Տեխնիկական անվտանգության ապահովման պետական կարգավորման մասին» օրենքներում փոփոխություններ նախատեսող իրավական ակտերի նախագծերով: Միաժամանակ, Նախագծերով սահմանվել են կարգավորումներ առ այն, որ առհասարակ Տեսչական մարմինը ներկայացնելու է առաջարկություն Լիազոր մարմնին և միայն այն պարագայում, երբ Լիազոր մարմնի կողմից հնարավոր լինի գործնականում վերացնել արձանագրված խախտումները, որոնք գործող օրենսդրությամբ սահմանված կարգով և ժամկետներում չեն վերացվել տնտեսավարող սուբյեկտի կողմից, ապա տվյալ դեպքում Լիազոր մարմինը Տեսչական մարմնին կներկայացնի տեղեկատվություն  համապատասխան գործողությունների, դրանց կատարման համար անհրաժեշտ ժամկետների, ինչպես նաև դրանց կատարման նախնական ծախսերի  հաշվարկի, իսկ անհնարինության պարագայում՝ անհնարինությունը հիմնավորող փաստերի վերաբերյալ: Ըստ այդմ, վերոգրյալ կարգավորումները նախատեսվել են՝ հաշվի առնելով այն հանգամանքը, որ կախված արձանագրված իրավախախտման բնույթից դրանց վերացման ժամկետները բնականաբար տարբեր են լինելու և օրենքով հնարավոր չէ դրանք հստակ արձանագրել: 



2)Նախագծով հստակ կարգավորված է բարձրացված հարցը, մասնավորապես՝ սահմանված է, որ Տեսչական մարմինը՝ կարգադրագրերի, եզրակացությունների և կայացվող որոշումների չկատարման փաստը արձանագրելու պահից երեք աշխատանքային օրվա ընթացքում դիմելու է լիազորված մարմին՝ վերջինիս ներկայացնելով առաջարկություն Տեսչական մարմնի կողմից իրականացված վերահսկողական գործողությունների  արդյունքում արձանագրված և սահմանված ժամկետում չվերացված խախտումները վերացնելու վերաբերյալ, իսկ ինչ վերաբերում է Տեսչական մարմնի կողմից տեղեկանալուն, ապա հարկ է նշել, որ գործող կարգավորումները վերաբերում են այն դեպքերին, երբ Տեսչական մարմինը, ՀՀ օրենսդրությամբ իրեն վերապահված գործառույթները իրականացնելիս, բախվի այն խնդրին, որ կազմակերպությունը, որը տվյալ պարագայում լինի ստուգման օբյեկտ՝ հանդիսանակ սնանկ, այսինքն սահմանվող կարգավորումները չեն ենթադրում, որ Տեսչական մարմինը առհասարակ լինի տեղեկացված բոլոր սնանկ կազմակերպությունների վերաբերյալ:

	5. Բնապահպանության և ընդերքի տեսչական մարմին 
	13.03.2023 թ.

	
	N 01/016/7/1050-2023

	Ի կատարումն ՀՀ փոխվարչապետի 2023 թվականի մարտի 6-ի թիվ //7765-2023 հանձնարարականի` հայտնում եմ, որ Բնապահպանության և ընդերքի տեսչական մարմինը ««Սնանկության մասին» օրենքում լրացումներ կատարելու մասին», «Հրդեհային անվտանգության մասին» օրենքում լրացումներ կատարելու մասին» և «Տեխնիկական անվտանգության ապահովման պետական կարգավորման մասին» օրենքում լրացումներ կատարելու մասին» օրենքների նախագծերի վերաբերյալ առաջարկություններ և դիտողություններ չունի:
	Ընդունվել է: 



	6. Կադաստրի կոմիտե

	14.03.2023 թ.

	
	N 107/14948-2023

	Ի կատարումն ՀՀ փոխվարչապետի 2023 թվականի մարտի 6-ի N //7765-2023 հանձնարարականի՝ ««Սնանկության մասին» օրենքում լրացումներ կատարելու մասին», «Հրդեհային անվտանգության մասին» օրենքում լրացումներ կատարելու մասին» և «Տեխնիկական անվտանգության ապահովման պետական կարգավորման մասին» օրենքում լրացումներ կատարելու մասին» օրենքների նախագծերի վերաբերյալ դիտողություններ և առաջարկություններ չունենք:

	Ընդունվել է:


	7. Էկոնոմիկայի նախարարություն 
	.03.2023  թ.

	
	                         N

	 

	Սահմանված ժամկետում դիրքորոշում չի ստացվել:

	8. Տարածքային կառավարման և ենթակառուցվածքների նախարարություն 

	13.03.2023  թ.

	
	N ԳՍ//7027-2023

	Տեղեկացնում ենք Ձեզ, որ Տարածքային կառավարման և ենթակառուցվածքների նախարարությունը ««Սնանկության մասին» օրենքում լրացումներ կատարելու մասին», «Հրդեհային անվտանգության մասին» օրենքում լրացումներ կատարելու մասին» և «Տեխնիկական անվտանգության ապահովման պետական կարգավորման մասին» օրենքում լրացումներ կատարելու մասին» օրենքների նախագծերի վերաբերյալ առաջարկություններ և դիտողություններ չունի:
	Ընդունվել է: 

	9. Շրջակա միջավայրի նախարարություն 

	14.03.2023  թ.

	
	N 1/04.7/4531-2023

	Ի կատարումն փոխվարչապետ Տիգրան Խաչատրյանի 2023 թվականի մարտի 6-ի N//7765 հանձնարարականի՝ «Սնանկության մասին» օրենքում լրացումներ կատարելու մասին» «Հրդեհային անվտանգության մասին» օրենքում լրացումներ կատարելու մասին», «Տեխնիկական անվտանգության ապահովման պետական կարգավորման մասին» օրենքում լրացումներ կատարելու մասին» օրենքների նախագծերի (այսուհետ՝ նախագծեր) վերաբերյալ  շրջակա միջավայրի նախարարությունը հայտնում է, որ  «Սնանկության մասին» օրենքում լրացումներ կատարելու մասին» օրենքի նախագծում նախատեսվող  բացառությունների շարքում նշվում է նաև բնապահպանության ոլորտում իրականացվող վերահսկողական գործառույթները, սակայն այս համատեքստում նախագծերի փաթեթում  ներկայացված չեն բնապահպանական ոլորտում վերահսկողություն իրականացնող տեսչական մարմնի գործողությունները։ 
Հաշվի առնելով վերոգրյալը՝ առաջարկում եմ «Հրդեհային անվտանգության մասին» օրենքում լրացումներ կատարելու մասին», «Տեխնիկական անվտանգության ապահովման պետական կարգավորման մասին» օրենքում լրացումներ կատարելու մասին» օրենքների նախագծերում  համանման դրույթներ սահմանել նաև բնապահպանական ոլորտում վերահսկողություն իրականացնող տեսչական մարմնի համար։
	Պարզաբանում:
[bookmark: _GoBack]Փաթեթում ներառված՝ «Սնանկության մասին» օրենքում լրացումներ կատարելու մասին» օրենքի նախագծով  միայն հնարավորություն է ընձեռվում սնանկության գործընթացում գտնվող կազմակերպություններում, պատշաճ կերպով իրականացնել նաև բնապահպանության ոլորտում  վերահսկողություն: Իսկ ինչ վերաբերում է «Հրդեհային անվտանգության մասին» օրենքում լրացումներ կատարելու մասին», «Տեխնիկական անվտանգության ապահովման պետական կարգավորման մասին» օրենքում լրացումներ կատարելու մասին» օրենքների նախագծերում  համանման դրույթներ սսահմանելուն, ապա տվյալ հարցը լրացուցիչ քննարկման կարիք ունի: Բացի այդ, «Հրդեհային անվտանգության մասին» և «Տեխնիկական անվտանգության ապահովման պետական կարգավորման մասին» օրենքներով համապատասխանաբար կարգավորվում են հրդեհային անվտանգության ապահովման իրավական, տնտեսական և կազմակերպական հիմունքները և տեխնիկական անվտանգության ապահովման հետ կապված հարաբերությունները, ուստի, ցանկացած պարագայում բնապահպանության ոլորտում համապատասխան կարգավորումները, կարծում ենք, պետք է սահմանվեն այլ ոլորտային օրենքներով, քանի որ դուրս են վերոնշյալ օրենքների կարգավորման շրջանակից: Ուստի առաջարկում ենք ներկայացված առաջարկությանը, ըստ նպատակահարմարության,  անդրադառնալ այլ իրավական ակտի շրջանակում՝ վերջինիս անհրաժեշտության վերաբերյալ շահագրգիռ մարմինների հետ լրացուցիչ քննարկելուց հետո: 

	10. Ներքին գործերի  նախարարություն

	14.03.2023  թ.

	
	N 43/21/28307-23


	Ի կատարումն ՀՀ փոխվարչապետի 06.02.2023թ. թիվ 03.1//7765-2023 հանձնարարականի՝ քննարկվել է ««Սնանկության մասին» օրենքում լրացումներ կատարելու մասին», «Հրդեհային անվտանգության մասին» օրենքում լրացումներ կատարելու մասին» և «Տեխնիկական անվտանգության ապահովման պետական կարգավորման մասին» օրենքում լրացումներ կատարելու մասին» օրենքների նախագծերը, որոնց վերաբերյալ առաջարկություններ և առարկություններ չունի:
	Ընդունվել է: 

	11. Արդարադատության նախարարություն
	15.03.2023  թ.

	
	N //12876-2023

	1. ««Սնանկության մասին» օրենքում լրացումներ կատարելու մասին» օրենքի նախագծի վերաբերյալ հայտնում ենք հետևյալը՝
1) Սույն նախագծի 1-ին հոդվածով նախատեսվում է «Սնանկության մասին» 2006 թվականի դեկտեմբերի 25-ի թիվ ՀՕ-51-Ն օրենքի (այսուհետ՝ Օրենք) 19-րդ հոդվածի 2-րդ մասի 1-ին պարբերությունում  «որոշմամբ» բառից հետո լրացնել «բացառությամբ տեխնիկական և հրդեհային անվտանգության ապահովման, ինչպես նաև բնապահպանության ոլորտում իրականացվող վերահսկողական գործառույթների» բառերով:
Օրենքի 19-րդ հոդվածի 2-րդ մասի 1-ին պարբերության համաձայն, պարտապանին սնանկ ճանաչելու մասին վճիռն օրինական ուժի մեջ մտնելու պահից պարտապանի մոտ ստուգում կամ ուսումնասիրություն կարող է իրականացվել միայն դատարանի որոշմամբ: Նույն մասի 3-րդ պարբերության համաձայն՝ պարտապանի լուծարման գործընթացը սկսվելուց հետո ստուգում կամ ուսումնասիրություն իրականացնելն արգելվում է, բացառությամբ միասնական հաշվին մուտքագրման ենթակա գումարների հիմնավորվածության և հանդիպակաց ուսումնասիրությունների:
Ընդ որում, նույն օրենքի 70-րդ հոդվածով հստակ նշված են այն դեպքերը, որոնց վրա հասնելու պարագայում սկսվում է լուծարային գործընթացը: 
Նշված կարգավորումների շրջանակում հարկ է անդրադառնալ ՎԴ թիվ ԵԱՔԴ/0119/04/17 սնանկության գործով 25․07․2019թ-ի որոշմանը, ըստ որի եթե դատարանը մինչև լուծարման վարույթ սկսելու հիմքերի ծագումը թույլատրել է իրականացնել պարտապանի գործունեության ստուգում կամ ուսումնասիրություն, ապա իր կայացրած որոշման կատարման հնարավորության ապահովման նպատակով պետք է պարտապանի լուծարման գործընթաց չսկսի այնքան ժամանակ, քանի դեռ ողջամիտ ժամկետում իր կայացրած դատական ակտի կատարման հնարավորություն չի ընձեռել դատական ակտի հասցեատիրոջը:
Սույնով պայմանավորված և հաշվի առնելով սնանկության վարույթի առանձնահատկությունները, հարկ է նշել, որ նշված կանոնը լիովին հնարավորություն է տալիս պարտապանին սնանկ ճանաչելու մասին վճիռն օրինական ուժի մեջ մտնելուց հետո ստուգում կամ ուսումնասիրություն իրականացնել դատարանի որոշման առկայության դեպքում: Ընդ որում, սույն կարգավորումը հնարավորություն է տալիս նաև նշված որոշման կատարման հնարավորության ապահովման համար չսկսել պարտապանի լուծարման գործնթաց, ինչը կարծում ենք ավելի համապարփակ և ամբողջական կարգավորում է, հաշվի առնելով սնանկության վարույթի առանձնահատկությունները:
Բացի այդ, նշված բացառությունը վերաբերում է միայն տեխնիկական և հրդեհային անվտանգության ապահովմանը և բնապահպանության ոլորտում իրականացվող գործառույթների շրջանակում ստուգումներին, մինչդեռ ցանկացած դեպքում կարող է անհրաժեշտություն առաջանալ նաև այլ ոլորտներում ստուգում կամ ուսումնասիրություն իրականացնելու: Սույն կարգավորման առանձնացումը հնարավոր է հանգեցնի նշված շրջանակի ընդլայնմանը, ինչի արդյունքում 1-ին մասի կարգավորումը կիրառելի չի լինի:
Միաժամանակ ցանկանում ենք նշել, որ բավարար չափով հիմնավորված չէ, թե ինչու է նախատեսվում նշված գործողություններն իրականացնել առանց դատարանի որոշման, այն պայմաններում, որ դատարանը թվարկված դեպքերի կարևորությունը գնահատելով, անհրաժեշտության դեպքում տրամադրելու է որոշումը։ Բացի այդ, հաշվի առնելով այն հանգամանքը, որ սնանկության վարույթն իր տեսակով առանձնահատուկ վարույթ է, ստուգում իրականացնող մարմնի կողմից ցանկացած չարաշահում կարող է խաթարել վարույթի ընթացքը։ Հետևաբար գտնում եմ, որ դատարանի որոշումը պարտադիր է։
2) Նախագծի 2-րդ հոդվածով նախատեսվում է Օրենքի 19-րդ հոդվածի 2-րդ մասի 3-րդ պարբերությունում «ուսումնասիրությունների» բառից հետո լրացնել «,ինչպես նաև տեխնիկական և հրդեհային անվտանգության ապահովման և բնապահպանության ոլորտում իրականացվող վերահսկողական գործառույթների» բառերով:
Օրենքի գործող կարգավորմամբ պարտապանի լուծարման գործընթացը սկսվելուց հետո ստուգում կամ ուսումնասիրություն իրականացնելն արգելվում է: «ՀՀ-ում ստուգումների կազմակերպման և անցկացման մասին» օրենքով սահմանված  կարգով ստուգում կամ ուսումնասիրություն իրականացնելու արդյունքում բացահայտված խախտումների և թերությունների վերացման ուղղությամբ՝ սահմանելով վերացման ժամկետները:  Այսինքն՝ նախագծով առաջարկվող փոփոխության արդյունքում, ստուգման կամ ուսումնասիրության արդյունքում կազմված կարգադրագրով կարող է իրավախախտման փաստը հաստատվի, սակայն վերացնելու հնարավորություն չլինի, հիմք ընդունելով պարտապանի լուծարման գործընթացում գտնվելու հանգամանքը: Այնուամենայնիվ, հաշվի առնելով այն հանգամանքը, որ որոշ դեպքերում լուծարային գործընթացը կարող է երկար տևել, իսկ այդ ընթացքում առկա իրավախախտումների վտանգավորությունը հանրության կամ պետության համար մեծ լինի, առաջարկվում է սույն դեպքում նույնպես հաշվի առնելով սնանկության վարույթի առանձնահատկությունները պարտապանի լուծարման գործընթացը սկսելուց հետո ստուգում կամ ուսումնասիրություն իրականացնելը նախատեսել միայն դատարանի որոշման հիման վրա և «ՀՀ-ում ստուգումների կազմակերպման և անցկացման մասին» օրենքի 4-րդ հոդվածով սահմանված ՀՀ կառավարության կողմից հաստատված այն կազմակերպություններում, որոնց  գործունեության ոլորտն ունի  հանրության և պետության համար կենսական նշանակություն:

3) Սույն նախագծի վերնագրում նշված «լրացում» բառը անհրաժեշտ է փոխարինել «լրացումներ» բառով, ղեկավարվելով «Նորմատիվ իրավական ակտերի մասին» օրենքի 12-րդ հոդվածի 1-ին մասի դրույթներով, որոնց համաձայն՝ 
«Նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը»:

2. «Հրդեհային անվտանգության մասին» օրենքում լրացումներ կատարելու մասին» և «Տեխնիկական անվտանգության ապահովման պետական կարգավորման մասին» օրենքում լրացումներ կատարելու մասին» օրենքների նախագծերի վերաբերյալ հայտնում ենք հետևյալը՝
«Հրդեհային անվտանգության մասին» օրենքում լրացումներ կատարելու մասին» օրենքի նախագծի 1-ին հոդվածով նախատեսվում է «Տեխնիկական անվտանգության ապահովման պետական կարգավորման մասին» օրենքի (այսուհետ՝ Օրենք) 15-րդ հոդվածը լրացնել նոր  8.3.-րդ և 8.4.-րդ մասերով՝ հետևյալ բովանդակությամբ.
«8.3. Լիազոր մարմինը սույն հոդվածի 8.2.-րդ մասով սահմանված՝ գործողությունների կատարման ավարտից հետո՝ երեք աշխատանքային օրվա ընթացքում Տեսչական մարմնին ներկայացնում է տեղեկություն՝ կատարված գործողությունների արդյունքների վերաբերյալ, իսկ ստուգվող սուբյեկտին ներկայացնում է արձանագրված խախտումների վերացման արդյունքում կատարված ֆինանսական ծախսերի փոխհատուցման պահանջ:
8.4. Սույն հոդվածի 8.3.-րդ մասով նախատեսված՝ փոխհատուցման պահանջը ստուգվող սուբյեկտի կողմից մեկամսյա ժամկետում չկատարվելու դեպքում գանձումն իրականացվում է դատական կարգով»:
«Տեխնիկական անվտանգության ապահովման պետական կարգավորման մասին» օրենքում լրացումներ կատարելու մասին» օրենքի նախագծի 1-ին հոդվածով նախատեսվում է «Հրդեհային անվտանգության մասին» օրենքի 20-րդ հոդվածը լրացնել նոր 10-րդ և 11-րդ մասերով՝  հետևյալ բովանդակությամբ.
	«10. Լիազոր մարմինը սույն հոդվածի 9-րդ մասով սահմանված՝ գործողությունների կատարման ավարտից հետո՝ երեք աշխատանքային օրվա ընթացքում Տեսչական մարմնին ներկայացնում է տեղեկություն՝ կատարված գործողությունների արդյունքների վերաբերյալ, իսկ ստուգվող սուբյեկտին ներկայացնում է արձանագրված խախտումների վերացման արդյունքում կատարված ֆինանսական ծախսերի փոխհատուցման պահանջ:
11. Սույն հոդվածի 10-րդ մասով նախատեսված՝ փոխհատուցման պահանջը ստուգվող սուբյեկտի կողմից մեկամսյա ժամկետում չկատարվելու դեպքում գանձումն իրականացվում է դատական կարգով»:
Այս կապակցությամբ հայտնում ենք հետևյալը՝
«Սնանկության մասին» օրենքի 46-րդ հոդվածի 1-ին մասի համաձայն՝ պարտատերերն իրենց պահանջները ներկայացնում են դատարան սնանկության մասին հայտարարությունից հետո` մեկամսյա ժամկետում, բացառությամբ սույն օրենքով նախատեսված դեպքերի: Նույն օրենքի 85-րդ հոդվածի 1-ին մասի համաձայն սույն օրենքի 46-րդ հոդվածի առաջին մասով սահմանված ժամկետում դատարան չներկայացված չապահովված պահանջները համարվում են ստորադաս չապահովված պահանջներ: 
Հաշվի առնելով, որ ստուգվող սուբյեկտը որոշ դեպքերում գտնվելու է  լուծարման գործընթացում, որի դեպքում պահանջների ներկայացման ժամկետը լրացած է լինելու, հասկանալի չէ թե նշված պահանջը պարտատերերի չապահովված պահանջների բավարարման, որ հերթում է ներառվելու:
Բացի այդ հարկ է նկատի ունենալ նաև այն հանգամանքը, որ սահմանված պահանջները ստորադաս չապահովված բոլոր պահանջների բավարարումից հետո ներկայացված լինելու դեպքում բավարարման ենթակա չեն:
	1. Չի ընդունվել:

Տեսչական մարմնի կողմից իրականացվող վերահսկողության արդյունքներով ներկայումս սահմանված իրավակարգավորումների շրջանակներում հնարավորություն է ընձեռնված ընդունելու կարգադրագրեր և որոշումներ՝ որոնցով պետք է արգելվեն հրդեհային կամ տեխնիկական անվտանգության բնագավառում իրավական ակտերի պահանջների խախտումներով գործունեություն իրականացնող անձանց գործողությունները, սակայն ոլորտները կարգավորող իրավական ակտերով սահմանված չեն նշված օրենքների հիման վրա ընդունվող վարչական ակտերի կատարումն ապահովելու ընթացակարգեր այն պարագայում, երբ ստուգվող սուբյեկտի՝ սնանկ ճանաչվելու մասին վճիռն օրինական ուժի մեջ է մտել կամ սկսվել է լուծարման գործընթաց: Նշված պարագայում, ըստ էության, համաձայն գործող կարգավորման անհրաժեշտ է ստանալ դատարանի որոշում, իսկ նշված պարագայում նույնիսկ՝ ստուգման արդյունքում հայտնաբերված խախտումների վերացման համար անհրաժեշտ ֆինանսական միջոցների բացակայությունը դարձնում է վերահսկողության իրականացումը ոչ արդյունավետ:  Արդյունքում, օրենսդրությամբ սահմանված չեն գործուն մեխանիզմներ հայտնաբերված խախտումների պարագայում տնտեսավարողներին հարկադրելու  դրանց վերացման մասով գործողություններ կատարելու, ինչպես նաև մինչև այդ գործողությունների կատարումը ոչ իրավաչափ գործողությունները դադարեցնելու համար:
Ներկայումս համաձայն «Սնանկության մասին» օրենքի 19-րդ հոդվածի 2-րդ մասի՝ պարտապանին սնանկ ճանաչելու մասին վճիռն օրինական ուժի մեջ մտնելու պահից պարտապանի մոտ ստուգում կամ ուսումնասիրություն կարող է իրականացվել միայն դատարանի որոշմամբ, իսկ պարտապանի լուծարման գործընթացը սկսվելուց հետո ստուգում կամ ուսումնասիրություն իրականացնելն արգելվում է: Վերոգրյալ դրույթները տարածվում է նաև տեխնիկական և հրդեհային անվտանգության տեսակետից վտանգավոր/խոցելի գործունեությամբ զբաղվող, օրինակ, պայթյունավտանգ (սելիտրա և այլն) արտադրանքներ արտադրող կամ իրացնող ընկերությունների վրա: Վերոնշյալ դրույթը խոչընդոտում է տնտեսվարողների մոտ տեխնիկական և հրդեհային անվտանգության ապահովման ոլորտում վերահսկողություն իրականացնելուն, ինչը կարող է բացասական հետևանքներ ունենալ նաև հանրային առողջության և անվտանգության տեսանկյունից: 
Ելնելով վերոգրյալից՝  ներկայացվող օրենքների նախագծերի փաթեթի ընդունման անհրաժեշտությունը պայմանավորված է առկա իրավական բացը լրացնելու և  մարդկանց անվտանգությանը սպառնացող խախտումների պարագայում վերահսկողության գործուն իրավական մեխանիզմներ ներդնելու անհրաժեշտությամբ:


























































1. Ընդունվել է: 
 Նախագծում կատարվել է համապատասխան փոփոխություն:











2.Ընդունվել է: 
Նախագծում լրացվել է դրույթ առ այն, որ մորատորիումը չի տարածվում «Հրդեհային անվտանգության մասին» և «Տեխնիկական անվտանգության ապահովման պետական կարգավորման մասին» օրենքներով սահմանված՝ արձանագրված խախտումների վերացման արդյունքում լիազոր մարմնի կողմից կատարված ֆինանսական ծախսերի փոխհատուցման պահանջի վրա:





























